
INASIS BANK RAKYAT SIAP SEDIA HADAPI KEBAKARAN  

 
UUM ONLINE: Sebagai persediaan menghadapi situasi tidak dijangka, Biro Kesihatan dan 
Keselamatan (BKKES) Inapan Siswa (INASIS) Bank Rakyat telah mengadakan latihan 
kebakaran untuk semua pelajar INASIS Bank Rakyat, semalam. 

Program latihan kebakaran selama dua jam itu melibatkan kira-kira 780 pelajar yang mendapat 
tunjuk ajar daripada 12 anggota bomba dari Balai Bomba dan Penyelamat Bukit Kayu Hitam. 

Pelajar, Noor Hidayah Mohd Sony berkata, latihan kebakaran ini memberi pengalaman dan 
panduan menggunakan alat pemadam api dengan kaedah yang betul sekiranya terlibat dalam 
kebakaran. 

Sementara itu, pengarah program, Zainab Majib berkata, program ini diadakan untuk memberi 
pendedahan kepada pelajar tentang penggunaan alat pemadam api dan tindakan awal yang 
perlu dilakukan ketika berlaku kebakaran. 

Menurutnya, pendedahan tentang tindakan awal yang perlu dilakukan ketika berlaku 
kebakaran dapat menyelamatkan nyawa diri sendiri mahupun orang yang berada di sekeliling. 

Katanya lagi, program seperti ini akan diadakan lagi pada masa hadapan untuk semua pelajar 
bersiap sedia menghadapi sebarang kemungkinan kebakaran. 

